
Europa inviste no rural

XUNTA
DE GALICIA

MEMORIA  XUSTIFICATIVA E ECONOMICA SOBRE 0OS  CONVENIOS
INTERADMINISTRATIVOS A SUBSCRIBIR ENTRE A CONSELLERIA DO MEDIO RURAL E
AS ENTIDADES LOCAIS DE GALICIA PARA A REALIZACION DE ACCIONS DE
PREVENCION E DEFENSA CONTRA OS INCENDIOS FORESTAIS DURANTE O ANO 2022,
COFINANCIADO  PARCIALMENTE CO FONDO EUROPEO AGRICOLA DE
DESENVOLVEMENTO RURAL (FEADER) NO MARCO DO PROGRAMA DE
DESENVOLVEMENTO RURAL (PDR) DE GALICIA 2014-2020.

ANTECEDENTES

A Conselleria do Medio Rural, conforme o disposto no Decreto 149/2018, do 5 de
decembro, polo que se establece a estrutura organica da Conselleria do Medio Rural
e se modifica parcialmente o Decreto 177/2016, do 15 de decembro, polo que se fixa
a estrutura organica da Vicepresidencia e das consellerias da Xunta de Galicia, é o
departamento encargado de xestionar as competencias inherentes as medidas de
prevencion e defensa contra os incendios forestais, de acordo co establecido no
Estatuto de Autonomia de Galicia, no seu artigo 27, apartado 10, que dispdén que lle
corresponde @ Comunidade Autonoma galega a competencia exclusiva en materia de
montes, aproveitamentos forestais e naturais, sen prexuizo do disposto no artigo
149.1.23 da Constitucion.

De acordo coa Lei 3/2007, do 9 de abril de prevencion e defensa contra os incendios
forestais de Galicia, as competencias da Xunta de Galicia en materia de incendios
forestais seran exercidas polo Consello da Xunta e pola conselleria competente en
materia forestal. Asi mesmo, correspdndelle & Xunta de Galicia elaborar o Plan de
prevencion e defensa contra os incendios forestais de Galicia (PLADIGA) e a a
conselleria competente en materia forestal exercer estas competencias.

Este plan engloba todas aquelas accidns encamifiadas a eliminar ou reducir os riscos
que poden ser causa da ocorrencia de incendios forestais e da sua propagacién e
recolle a intensificacion da coordinacidn e cooperacion coas administracion locais.

Estes traballos deben escalonarse no espazo-tempo, atendendo a calidade dos
ecosistemas forestais e ao risco potencial de incendio, asi, no PLADIGA, se recollen
os medios humanos e materiais que participan na defensa contra incendios forestais.
Este dispositivo inclue, ademais dos medios propios os medios cos que colaboran as
administracions locais.

Estas actuacidns de colaboracion coas entidades locais tefien o seu amparo legal a
teor do artigo 80 da Lei 5/1997, do 22 de xullo, da administracién local de Galicia e
artigo 25 da Lei 7/85, do 2 de abril, reguladora das Bases de Réxime Local, en canto
as competencias en materia de proteccion do medio ambiente, proteccidn civil e a
prevencion e extincidn de incendios; e consonte ao disposto nos artigos 8 e 59.2 da
Lei 3/2007, do 9 de abril, de prevencién e defensa contra os incendios forestais de
Galicia que prevén de forma explicita a colaboracién e cooperacion entre a Xunta de
Galicia e os concellos en materia de prevencion de incendios forestais.

Neste contexto, a Conselleria do Medio Rural estda a ofrecer a posibilidade as
entidades locais de Galicia para subscribir convenios de colaboracion cuxos
obxectivos principais sexan:

A cooperaciéon en actuaciéns preventivas contra incendios forestais mediante a

xestion da biomasa vexetal coa aplicacidn de tratamentos silvicolas nas areas
forestais e de influencia forestal co fin de diminuir a carga de combustible e crear
descontinuidades horizontais e verticais para que se consigan modelos de
combustibles nos que o lume, en caso de producirse, avance con mais lentitude,
menor intensidade e con chamas de menor lonxitude e actuacidns de vixilancia e
extincion, de acordo cos principios de intervencion rapida, accion de conxunto e
concentracion de esforzos, integrando no dispositivo contra incendios forestais
medios e recursos (motobombas e brigadas) das entidades locais.

RELACION DE ACTUACIONS CONCRETAS OBXECTO DE COLABORACION

As actuacidns concretas que serdn obxecto do presente convenio, para realizar
durante o0 ano 2022, seran as seguintes:

1. Participacion na defensa contra incendios forestais mediante a actuacién de
vehiculos motobomba (VMB); mediante a incorporaciéon no dispositivo de ditos
vehiculos para actuacion de defensa e extincién.

2. A realizacion de tratamentos preventivos de xeito mecanizado.

3. Participacidn na prevencién e defensa contra incendios forestais; mediante a
actuacion de brigadas que se incorporaran no dispositivo realizando actuacions de
defensa e extincién pero tamén, cando as condiciéns o permitan e non sexa necesaria
dita actividade, mediante a actuacion de prevencion mediante rozas de xeito manual.

RAZONS QUE ACREDITAN O PROCEDEMENTO DE CONCESION DIRECTA

En relacion co disposto no artigo 40.2.a) do Decreto 11/2009, do 8 de xaneiro, polo
que se aproba o regulamento da Lei 9/2007, de subvencidns de Galicia, as razéns que
acreditan o interese publico e polo tanto a concesidn directa destas subvencions
derivan de que a realizaciéon do maior nimero posible de actuaciéns preventivas é de
interese, non so para as administracions asinantes, sendn para a cidadania en xeral,
dado que, estas tarefas, contriblen a minorar e mesmo a evitar as consecuencias
econdmicas e ambientais dos incendios forestais; que constitien unha grave ameaza
que afecta hoxe en dia, de xeito xeral, non sé ao patrimonio dos propietarios
particulares forestais e de comunidades de montes vecifais, sendén tamén aos
recursos naturais e ao mantemento e desenvolvemento da actividade humana no
medio rural.

CONCORRENCIA, PUBLICIDADE E CRITERIOS OBXECTIVOS DE SELECCION

A Direccion Xeral de Defensa do Monte vai a establecer contactos con todos os
concellos e mancomunidades de Galicia mediante o envio dunha comunicacion a
través do Sistema de notificacidéns electronicas de Galicia Notifica.gal e por correo
electrénico, na que se lles invita a participar nesta colaboracién. Aquelas que a
confirmen seran seleccionadas para a sinatura destes convenios segundo os
seguintes criterios:

- Criterio 1: Entidades locais que contefian Parroquias de alta actividade incendiaria
(PAAL), cuxa relacion e xustificacion poderase consultar no PLADIGA.

- Criterio 2: Concellos que estean declarados como zonas de alto risco (ZAR) segundo
a orde do 18 de abril do 2007 pola que se zonifica o territorio con base no risco
espacial de incendio forestal.

- Criterio 3: Mancomunidades de municipios, pola sua labor conxunta e agrupada de
actuacion favorecendo a coordinacion e xerando sinerxias entre varias entidades

municipais.
IMPORTE DAS AXUDAS

O importe por tipos de axuda que a Conselleria do Medio Rural achega para o
cofinanciamento das actuaciéns obxecto de colaboracién, co tope xeral de
150.000,00 € de axuda maxima por entidade, é o seguinte:

a) Vehiculos motobomba de propiedade municipal, cunha axuda maxima de
5.000,00 €/mes/ motobomba.

b) Brigadas contra os incendios forestais, cunha axuda maxima de 30.000,00 €,
distribuida, en funcion do fondo financiador, do xeito seguinte:

b.1) para os labores de vixilancia e defensa (brigadas de extincién), cunha axuda
maxima de 14.800,00 €/brigada de 4 compofientes e de 18.500,00
€/brigada de 5 compoiientes.

b.2) para os labores de prevencion (brigadas de prevencion), cunha axuda
maxima en funcion das hectdreas realizadas, co tope de 11.500,00
€/brigada.

¢) Tratamentos preventivos mecanizados, cunha axuda maxima de 250,00 €/ha.

As actuaciéns dos tipos b.2) e c¢) corresponden a traballos de prevencion que se
enmarcan dentro da submedida 8.3 “axuda para a prevencion dos danos causados
aos bosques por incendios, desastres naturais e catastrofes” do Programa de
Desenvolvemento Rural (PDR) 2014-2020 polo que estan cofinanciadas polo Feader
(75%), pola Administracion xeral do Estado (7,5%) e pola Xunta de Galicia (17,5%).

O convenio prevé o pagamento anticipado de ata 0 90% do importe da axuda para as
actuacions dos VMB e das brigadas de extincién; e do 50% para as brigadas de
prevencion e para os tratamentos preventivos mecanizados.

ACHEGA ECONOMICA PARA A EXECUCION DAS ACTUACIONS

A Conselleria do Medio Rural aportara unha contia de 9.800.000,00 € con cargo a
aplicacién orzamentaria 14.02.551B.760.0 dos orzamentos xerais vixentes para 2022.
O importe desagregado segundo natureza dos fondos e cédigo de proxecto en dita
aplicacion orzamentaria sera a seguinte:

Caod. proxecto 2016 00212 (FEADER): 5.472.500,00 €.
Caod. proxecto 2011 00771 (Fondos propios da CA): 4.327.500,00 €

Cargo: Director Xeral de Defensa do Monte

Data e hora: 12/05/2022 17:53:29

Santiago de Compostela, coa data da sinatura dixital
O director xeral de Defensa do Monte
Manuel Rodriguez Vazquez

